
DKK Rubin:   -- Yenidən Azərbaycanda olmağımdan məmnunam və xüsusilə də 
belə bir gözəl günəşli gündə bir daha burada olmaq və Azərbaycan rəsmiləri, o 
cümlədən Prezident və Xarici İşlər Naziri, eləcə də qeyri-hökumət təşkilatlarının 
nümayəndələri ilə çox faydalı görüşlər keçirtmək yaxşıdır.   
 
Eyni zamanda sizlərlə görüşmək və sizin fikirlərinizi və suallarınızı dinləmək 
imkanımın olmasından çox şadam və bacardığım qədər sizin suallarınızı 
cavablandırmaqdan şad olardım. Bəlkə suallarınızı verməyə başlayasınız? 
 
Media:  [Tərcüməçi vasitəsilə].  Mənim iki sualım var. Birinci sualım odur ki, 
prezidentlərin – Ermənistan və Azərbaycan Prezidentinin – növbəti görüşü ilə 
bağlı razılıq əldə edilmişdirmi – Ermənistan-Azərbaycan münaqişəsinin həlli 
yolunun müzakirəsi ilə əlaqədar? Bu sualı ona görə verirəm ki, bir neçə dəqiqə 
bundan əvvəl mən ATƏT-in fəaliyyətdə olan sədri cənab Kaspirşikin sizinlə 
görüşdüyünü gördüm.  
 
DKK Rubin:  Təşəkkür edirəm. Aydınlıq gətirmək istərdim ki, təəssüf ki, mənim 
cənab Kaspirşik ilə ayrılıqda görüşmək imkanım olmadı, lakin o köhnə dostdur və 
əlbəttə ki, biz onun və ATƏT-in işini yaxından dəstəkləyirik.  
 
Mən burada həmsədrləri təmsil etmirəm və buna görə də onların adından danışmaq 
istəmirəm. Bizim müzakirə etdiyimiz, təşkil etdiyimiz görüş, həmsədrlər 
tərəfindən təşkil olunan görüşdür. Bura gəlməkdə mənim vəzifəm bu deyildir.   
 
Əlbəttə, biz inanırıq ki, liderlərin görüşünün faydası vardır, lakin şübhəsiz ki, bu 
hər iki ölkə arasında və həmsədrlərlə razılaşdırılmalıdır və bu gün bu mənim 
vəzifəm deyildir.  

Media:  APA xəbər agentliyi. Mən soruşmaq istərdim ki, rəsmilərlə keçirdiyiniz 
görüşlərdə dəqiq olaraq siz hansı məsələləri müzakirə etdiniz?   
 
DKK Rubin: Həqiqətən də geniş spektri əhatə edən məsələləri. ABŞ-Azərbaycan 
tərəfdaşlığı getdikcə daha da genişlənir və dərinləşir və haqqında danışacağımız 
çox şeylər vardır.  
  
Təbii ki, biz iqtisadi ticarət və investisiya əlaqələrimizin gələcəkdə daha da inkişaf 
etdirilməsi haqqında ətraflı müzakirə etdik. Mənim eyni zamanda buradakı 
Amerika şirkətləri və Amerika Ticarət Palatası ilə görüşmək imkanım da oldu və 
biz sadəcə hər iki ölkədəki gələcək investisiyaları deyil, eyni zamanda investisiya 
mühitinin təkmilləşdirilməsi və bu istiqamətdə böyük dəyişikliklərə səbəb olacaq 
məsələləri müzakirə etdik.  
 
Biz eyni zamanda çox əhəmiyyətli bir məsələ, ABŞ-Azərbaycan arasındakı strateji 
tərəfdaşlığı da müzakirə etdik və bu tərəfdaşlıq bir çox sahələrdə, o cümlədən 
Azərbaycan və Amerika hərbi qüvvələrinin birgə xidmət göstərdiyi Əfqanıstanda, 
eləcə də dünyanın digər yerlərində də müsbət rol oynayır. Biz sadəcə müzakirə 
etmədik, eyni zamanda NATO-nun Əfqanıstandakı İSAF-ın [Beynəlxalq 
Təhlükəsizliyə Yardım Qüvvələri] fəaliyyətinin dəstəklənməsində Azərbaycanın 
oynadığı rola yüksək qiymət verdiyimizi ifadə etdik. Dəstək göstərmək çox 
vacibdir. Düşünürəm ki, məhz dəstək həlledici dəyişikliyə səbəb olmuşdur.      
 
Biz həm də Azərbaycanın demokratik inkişafı, bizim bu istiqamətdə, buradakı 
vətəndaş cəmiyyətinə göstərdiyimiz dəstək barəsində danışdıq. Eləcə də biz bir 
sıra digər məsələləri müzakirə etdik.  
 
Hesab edirəm ki, digər önəmli bir məsələni də qeyd etmək lazımdır ki, hazırda 
Azərbaycan Birləşmiş Millətlər Təşkilatının Təhlükəsizlik Şurasının üzvüdür və 
qlobal rol oynayır və bu baxımdan apardığımız müzakirələr əvvəlkilərdən daha 
genişdir və bura qlobal problemlər və paylaşdığımız baxışlar daxildir.    
 
Media:  [Tərcüməçi vasitəsilə]. Sizin səfəriniz bu yaxınlarda cənab Prezidentin 
BP və onun bizim ölkədəki fəaliyyəti haqqında tənqidi fikirlər səsləndirməsi ilə 
eyni vaxta təsadüf edir. Siz bu fikirləri və yaxud bu vəziyyəti Prezidentlə müzakirə 
etdinizmi? Azərbaycandakı vətəndaş cəmiyyəti məsələlərini də müzakirə 



 3 

etdinizmi? Bu haqda nə deyə bilərsiniz? Bu sahədə ölkədəki ümumi vəziyyəti necə 
qiymətləndirirsiniz?        
 
DKK Rubin:  Birinci sualla əlaqədar olaraq, bizim Azərbaycan hökuməti və BP 
arasına girməyimiz düzgün olmazdı və biz bunu etmirik. Biz əlbəttə ki, 
Azərbaycanda enerji sahəsində əlavə inkişafı geniş şəkildə dəstəkləyirik. Bəllidir 
ki, biz qərb enerji şirkətlərinin Azərbaycana bu ehtiyatların işlənilməsində 
göstərdikləri köməkliyi dəstəkləmişik. Biz hesab edirik ki, bu böyük uğur 
qazanmışdır. Bu hər bir tərəf üçün qarşılıqlı şəkildə faydalı olmuşdur, şirkətlər 
üçün, ölkə üçün fayda gətirmişdir. Biz düşünürük ki, böyük miqyasda əlavə 
potensial mövcuddur və biz bundan da istifadə olunmasını istəyirik və buna öz 
dəstəyimizi veririk.    
 
Azərbaycanda vətəndaş cəmiyyətinin inkişafı ilə əlaqədar olaraq biz düşünürük ki, 
bu, bütün cəmiyyətlərin həlledici təsir qüvvəsi olduğu kimi bu cəmiyyətin də  
həlledici təsir qüvvəsidir. Sağlam vətəndaş cəmiyyəti hökumətə kömək edir. 
Sağlam hökumət vətəndaş cəmiyyətinə kömək edir. Biz bu sahədə buradakı 
inkişafın gücləndirilməsinə kömək etmək baxımından uzun illər çalışmışıq. Hesab 
edirəm ki, böyük potensial vardır və bir sıra çox əhəmiyyətli işlər görülür. 
Aydındır ki, hələ görülməli işlər da var və biz bu istiqamətdə həm ABŞ hökuməti 
adından həyata keçirdiyimiz birbaşa səylərimizi, həm də Amerika vətəndaş 
cəmiyyəti və Azərbaycan vətəndaş cəmiyyəti arasındakı əlaqələri gücləndirməklə 
bu dəstəyi davam etdirmək istəyirik.    
 
Media:  [Tərcüməçi vasitəsilə].  Mənim sualım sanksiyalarla [İran] bağlıdır. 
Bilirik ki, Avropa İttifaqı İrana qarşı yeni sanksiyalar paketini qəbul etməyə 
hazırlaşır və bu prezidentlər arasındakı son debatda da müzakirə edilmişdi. Bilmək 
istərdim, Birləşmiş Ştatlar hökuməti İrana qarşı yeni sanksiyalar tətbiq etməyə 
hazırlaşırmı? Əgər tətbiq etməyə hazırlaşırsa hansı [eşidilmir] sanksiyalar tətbiq 
ediləcəkdir? 
 
DKK Rubin:  Sizin sualınıza cavab olaraq ən əhəmiyyətlisi odur ki, biz, İranın 
nüvə silahı istehsal etməməsinin təmin olunması istiqamətində aparılan çox, çox 
əhəmiyyətli fəaliyyətin həyata keçirilməsində Azərbaycanın beynəlxalq 
ictimaiyyətə verdiyi dəstəyi yüksək qiymətləndiririk. Beynəlxalq ictimaiyyətdə bu 
barədə həmrəylik vardır. Düşünürəm ki, yaxın qonşu olaraq Azərbaycanın 

əhəmiyyətli rolu vardır və bu rol həyata keçirilməkdədir. Biz düşünürük ki, İran 
hökumətini öz iqtisadiyyatını inkişaf etdirməsi istiqamətində çox müsbət 
seçimlərinin olduğuna və istədikləri halda nüvə silahının yayılmaması haqqında 
sazişə əsaslanaraq və eyni zamanda təcavüzkarlıq məqsədləri üçün nüvə 
silahından imtina etməklə, nüvə enerjisindən sülh məqsədləri üçün istifadə etməyə 
inandırmağa nail oluruq. Bu baxımdan hesab edirəm ki, bu əsas məqsədlərimizdən 
biridir. Prezident Obamanın da tez-tez qeyd etdiyi kimi, biz düşünürük ki, 
sanksiyaların təsiri olmuşdur, bu sanksiyalar iranlıların danışıqlar masasına 
gətirilməsinə təsir göstərir və biz hesab edirik ki, bu səyləri davam etdirmək 
lazımdır.  
 
Mümkün ola biləcək əlavə səylər haqqında ətraflı məlumat vermək iqtidarında 
deyiləm, lakin deyə bilərəm ki, biz İran üzərində təzyiqin davam etdirilməsində 
qətiyyətliyik.  
  
Media:  [Tərcüməçi vasitəsilə]. Bilmək istərdim ki, sizin Azərbaycandakı 
demokratiya haqqında müzakirələriniz oldumu? Gürcüstandakı son seçkilər 
göstərdi ki, azad və ədalətli seçkilər ölkədəki ümumi sabitliyin əsas elementidir. 
Bilmək istərdim ki, qarşıdan gələn prezident seçkiləri ərəfəsində siz ölkədəki 
demokratiya və insan haqlarının vəziyyətini müzakirə etdinizmi?       
 
DKK Rubin:  Düşünürəm ki, əgər Dövlət Katibi Klinton burada olarkən onun 
dediklərinə nəzər salsaq biz hesab edirik ki, demokratik inkişaf ümumi inkişafda 
həlledici əhəmiyyət kəsb edir və Azərbaycan ilk dəfə öz müstəqilliyini əldə 
etdikdən bəri biz bunu dəstəkləmişik. Biz bunu dəstəkləməkdə davam edirik. Biz 
Azərbaycan rəsmiləri ilə müntəzəm şəkildə dialoq aparırıq. Demokratik inkişaf, bu 
inkişafın irəliyə aparılması istiqamətində ABŞ-ın göstərə biləcəyi köməkliklə 
əlaqədar olaraq çox məhsuldar, müsbət dialoq, və bu davam edəcəkdir.   
 
Media:  [Tərcüməçi vasitəsilə]. Siz Ermənistan və Azərbaycanın əhəmiyyətini, 
Ermənistan və Azərbaycan prezidentləri arasındakı görüşü qeyd etdiniz. Mənim 
sualım Dağlıq Qarabağ problemi, Ermənistan-Azərbaycan əlaqələri ilə bağlıdır. 
Ermənistan tərəfi işğal olunmuş Dağlıq Qarabağ ərazisində hava limanı inşa 
etmişdir və Azərbaycan tərəfi də bəyan etmişdir ki, Azərbaycan ərazisindən qeyri-
qanuni olaraq uçan təyyarələr məhv ediləcək, endiriləcəkdir.    

Bu hadisə ilə bağlı olaraq sizin fikrinizi, sizin qiymətləndirmənizi bilmək istərdim. 
Bu məsələnin həllini necə görürsünüz?  
 
DKK Rubin:  Təşəkkür edirəm. Bildiyiniz kimi biz ATƏT-in Minsk Qrupunun 
həmsədrlərindən biriyik və biz həmsədrlərin səylərini yaxından dəstəkləyirik. 
Düşünürəm ki, sizin də bildiyiniz kimi, həmsədrlər özlərinin qəti inamlarını açıq 
şəkildə bəyan etmişlər – və bu onların birgə mövqeyidir – ki, bütün həssas 
məsələlərin diplomatik yolla, danışıqlar vasitəsilə həll olunması çox vacibdir. 
Razılaşmanın əldə olunmasını daha da çətinləşdirəcək və yaxud həll yolunun 
tapılması istiqamətində aparılan danışıqlar prosesinə mane olan birtərəfli addımlar 
atılmamalıdır.     
 
Həmsədrlərdən biri kimi biz, qeyd etdiyim kimi şübhəsiz ki, həmsədrləri 
dəstəkləyirik və bu kimi məsələlərin birtərəfli qaydada deyil, diplomatik yolla həll 
olunması fikrini paylaşırıq.  
 
Təşəkkür edirəm. 

